
Carta Maf û Berpirsîyarîyên Mirov çî ye?

Çarta Maf û Berpirsîyarîyên Mirovan yasa e, 
ku azadîyên me, maf û berpirsîyarîyên me di 
dokûmêntekê de destnîşan dike.

Çarta hukumata cîh û ya Parêzgehê (State) 
û desthilatdarên giştîye mayîn neçar dike, 
wekî dema danîna yasa, rasterê kirina ramîyarîya 
û berpeyvk kirina xizmetan mafên mirovan ber 
çav hildin.

Çarta çawan kar dike?

Çarte ew deste mafên mirovan, azadî û berpirsîyarî 
ên pejirandîne, ku bi yasayê tên parastin. 
Deszgehên hukumatê û îdarên giştî divêt wan mafan 
berçav hildin.

Anegor Çartayê yasa û qanûnên nû gerek hesavê 
mafên mirovan bikin û kesên ji bo hukumatê kar 
dikin gerek mafên mirovan ber çav hildin, usan ku ji 
bo mafê endemên civakê qezîya neheqîyê tune be.

Tê xwestin, wekî yasayên nû ji bo anegor bûna 
mafên mirov bên tevtîş kirin. Eger carên usan 
bûn, wekî yasa ne gor pîvanê mafên mirovan be, 
wê demê hukumata rojane gerek zelal bike çawan û 
ji bo çi usane. Demên usan Parlamênt dikare yasaya 
ne anegor mafên mirovan bavêje.

Ji 1 Kanûnê sala 2008 Dadgeha Bilind (Supreme 
Court) dikare Daxuyana Neanegortîyê derxe û ji 
Hukumatê bixweze ji nû ve yasayê binhêre, lê hêza 
wê tune yasayê bavêje.Gotina dawî ka kîjan yasa li 
Victoria di cîhê xwe de ne, ya Parlamêntê ye.

Rola Commissiona Victoria ya Îmkanên 
Wekhev û Mafê Mirovan çî ye?

Anegor Çarta Commissiona Victoria ya Îmkanên 
Wekhev û Mafên mirov (Commissiona Imkanên 
Wekhev ya Victoria, ya berê) xwedîya cêrge 
berpirsîyarîyên zêde ye. Rola Commissionê ew e:

•  bawar be wekî xelkê Victoria parastina mafê xwe ê 
mirov û berpirsyarîya xwe tê digihjin

•  nirxandina serbixwe bi dar dixe, ka hukumatên 
Parêzgehê (State) û cîh karê xwe çiqwasî gor 
Çarta bi rê ve dibin

Commission wê berdewam be ji bo bi cîh anîna 
berpirsîyarîyên xwe yên heyî, ku evin:

•  çareser kirina gilîyên ser werbêşîyê, zordarîya 
cinsî û bêrûmet kirina nijadî û dînî bi rêya prosêsa 
hevanînêye aza û bêalî 

•  xelkê Victoria di der heqê yasayên îmkanên 
wekhev û bêrûmet kirina nijadî û olî agahdar bike

Kîjan maf dikevne nav?

Naskirin û wekhevîya ber yasayê

Mafê xelkê heye ber yasayê bên naskirin.

Mafê xelkê heye bêyî werbêşî, gor daxweza xwe 
mafê mirov bi kar bînin.

Mafê xelkê yê wekhevîya ber yasayê û bêyî 
werbêşî ji alîyê yasayê de bê parastin heye. 
Gerek alîkarîya wan mirovan bikin ku rûyê 
werbêşîyê de bêparin, wekî werbêşîya gor 
Çarta bêqanûnî tê de tune be.

Mafê jîyanê

Mafê her kesî yê jîyanê û mafê ku bê qanûnî jîyana 
wî neyê bêtewşe kirin heye.

Parastina ji îskencê û zalimîyê, têkilîyê ne 
mirovayî û nuxsankirinê

Mirov gerek bi zalimî, ne mirovayî û bi teherê 
nuxsan kirinê neyê îşkence kirin yan ceza kirin 
yan jî bêyî raza dilê wan û bêyî agaha wan ya aza 
û tam ser bûyarê hebe êkspêrîmêntên bizîşkî û 
zanîyarî ser wan bên kirin.

Azaya ji karkirina bi zor

Mirovan gerek di rewşa koletî û xulamtîyê de 
xwedî nekin.

Gerek kesa neçar nekin wekî karê giran yan bi 
rêya zordarîyê bikin, bilî kar û xizmeta bi birîyara 
dadgehê; dema rewşên aloz; yan jî çawan pareke 
normal, ya erkên civakî.

Azaya hat û çûnê

Mafê xelkê heye bikevne Victoria û jê derkevin, 
di wir de aza bigerin û bi teherekî aza cîhê mayîna 
xwe bijbêrin.

Jîyana kesîtî û rûmet

Mafê mirovan rê nade ku bi teherekî bêqanûnî 
tevî jîyana wî yan wê ye kesîtî, malbetê, malê û 
têkilîyan bibin, yan jî bi teherê bêqanûnî êrişî nav 
û rûmeta wî yan wê bikin.

Azadîya ramanê, wîjdanê, dîn û bawarîya

Mafê xelkê yê azaya ramanê, wîjdanê û dîn heye. 
Ev yek azaya hilbijartina dîn yan bawarîyê û azaya 
nîşan kirina dine xwe bi serê xwe yan çawan 
beşekî civakş û çawan bi teherê civakî ûsan jî 
teherê şexsî hidigre nav xwe.

Rê li pêşîya mirov gerek neyê girtin û mirov 
neyê neçar kirin bi teherê sînor kirina azaya ji bo 
hilbijartina dîn yan nîşan kirina dîn.



Azaya dîhar kirinê (fikrê)

Mafê xelkê heye bêyî dest dirêjaya ji der ser fikra 
xwe bimînin.

Mafê xelkê yê bi teherekî aza dîhar kirina 
bawaryan heye, ya ku mafê daxwaz, wergirtin û 
par kirina malûmatîyan û fikran hildigre nav xwe, 
bilî gava astengîyên yasayî û pêvîst hene ji bo 
rûmet girtina maf qedrê kesên mayîn, yan jî ji bo 
parastina asayîşa netaewî, qeyde qanûnên civakî, 
tendurustîya civakî, yan morala civakî.

Berevbûnên bi aşîtî û azadîya ji bo komelan

Mafê xelkê heye bi aşîtî berevbin. 

Mafê xelkê heye bi azayî bigihîjne kesên mayîn, 
sîndîka damezirînin, yan bibin endamê wan sîndîka.

Parastina malbetan û zara

Malbet, ku koma bingehîn ya yekîtya civakêye, divêt 
ji alîyê civakê û desthilatdarîyê ve bê parastin.

Mafê zarayî parastina usan heye, ku bêyî werbêşî, 
gor berjewendîyên wan yên lape baş be.

Beşdar bûna jîyana civakî

Mafê her kesî heye ku beşdarî karê civakî bibe.

Her kesê ku wî re dikeve, mafê wî heye hilbijêre û 
bê hilbijartin û destê wî yan wê bigihîje xizmetên 
Victoria yên civakî û îdarên (office) giştî

Mafê çandeyî

Xelkê xwedîyê kokên taybetî yên çandeyî, dînî, 
nijadî yan ziman mafê wan heye çanda xwe bi kar 
bînin, dînê xwe dîhar bikin, ebadet bikin û zimanê 
xwe bi kar bînin. Xelkê Aborigen mafê wan heye 
nasname û çanda xwe bi kar bînin. Mafê wan heye 
zimanê xwe, têkilîyên malbetî û pêwendîyên gîyanî 
û madî bi ax, av û rêsûrsên mayîn re biparêzin, 
ewên têkilîyên wan anegor yasaya kevneşopîyê 
(traditional) edetê wan hene.

Mafê xwedanîyê

Divêt destdirêjaya hebûna kesan nekin, bilî carên 
anegor yasayê.

Mafê azadîyê û asayîşê

Mafê her kesî yê azadîyê û asayîşê heye.

Mirov gerek bêqanûnî neyê binçav kirin û girtin.

Mirov gerek ji azadîyê neyê marûm kirin, bilî carên 
yasa dixweze û gor qeyde qanûnê ji alîyê yasayê 
de destnîşan kirî.

Mirovê tê binçav kirin yan girtin, gerek dema binçav 
kirin yan girtinê bê agahdar kirin, ka ji bo çi ew tê 
binçav kirin yan dgirtin û dest xwe de bê agahdar 
kirin ka dijî wî çi doz tê vekirin.

Mirovê bi tawana krîmînal hatîye binçav kirin yan 
girtin gerek di dest xwe de derxin ber dadgehê û piştî 
binçav kirin yan girtinê di demeke nêzdîk de dada wî 
bikin. Eger na, ew mirov divêt bê aza kirin.

Mirovê benda dadgehê divêt bi avtomatîkî navêjne 
girtîgehê. Azad kirina wî yan wê gerek bi kefîltî 
be, wekî derkeve dadgehê, yan bo pêvîstîyên 
dadmendîyêye mayîn.

Mafê her kesê bi rîya binçav kirin yan girtinê ji 
azadîyê hatîye marûm kirin heye serî dadgehê bixe ji 
bo wergirtina agahîyên ser qanûnya binçav kirin, yan 
girtina wî yan wê. Dadgeh gerek birîyarê bê bi şûn 
ve êxistin bigre û emrê azad kirina ji girtîgehê bide, 
eger bibîne wekî girtin bê qanûn e.

Divêt mirov ji bo ne karibûna bi cîh anîna erkên xwe 
yên gor kontraktê, neyê ceza kirin.

Berbirî bûna mirovaneyî dema marûm 
kirina ji azadîyê

Divêt bi mirovanî û rûmet girtina sîyaneta mirovan 
berbirî mirovên ji azadîyê marûm kirî bibin.

Bergumanê tawanbarîyê, ku doz ser hatîye vekirin, 
gerek ji sûcdaran bê cihê kirin, bilî demên pêvîstîya 
mak kirî heye.

Berbirî bûna mirovên bergumanên tawanbarîyê gerek 
usan be çawan ya mirovên bê tawan.

Zarok di prosa krîmînalîyê de

Zara doz ser vekirî yan ya bêyî ceza bidinê girtî, 
gerek ji girtîyên temen mezin cihê bê xwedî kirin.

Zara doz ser vekirî çiqwas dikarin, gerek ewqas zû 
bibin ber dadgehê.

Gerekê anegor salên wê yan wî berbirî zarê bibin 
ya bergumana tawanbarîyê e.

Bihîstina dadmend

Mafê mirov heye wekî sûcê wî û mafê wî û erkên wî 
gor yasayê hatibin nas kirinê, birîyar ji alîyêji alîyê 
dadgeh yan trîbûnala pispor, serbixwe û bê alî de, 
piştî bihîstina vekirî û dadmend bê girtin.

Dadgeh yan tribunal dikarin mediya û xelkê amade 
ji parek yan temamîya bihîstinê der bihêlin, eger 
yasayeke mayîn ya ne Çarta destûrê dide.

Temamîya dadmendî û birîyarên ji alîyê dadgehê 
yan trîbûnalê ji bo dad kirinên krîmînal û civakî 
hatine girtin, gerek bên êskere kirin, heta ew ne dijî 
berjewendîya zarê ne yan bi yasayeke mayîn a bilî 
Çarta rê tê dayîn.

Mafên dadmendîya kirîmînal

Kesê bi sûcê kirîmînal tê tawanbar kirinê mafê wî 
heye bê tawan bê naskirin, heta sûcê wî anegor 
yasayê tê mak kirin.

Kesê bi sûcê kirîmînal tê tawanbar kirinê bêyî 
werbêşî xwedîyê van kefîlên jêre minimum e:

(a)  dest xwe de û bi hûrgilî bê agahdar kirinê di der 
heqê ka ji bo çi tawanbar dikin bi zimanê ku ew 
yan ewa dipeyiva yan tê digihîje, yan jî eger 
pêvîst be bi şêweyê pêwendîyê yê mayîn; û

(b)  dem û îmkanên anegor hebin ji bo parastina 
bergirîya xwe amade bike û pêwendîyan bi 
parêzer yan şêwirdarê wî yan wê hilbijartî 
re girê bide; û 

(c)  bê dad kirin bêyî bi şûn ve êxistinên bê 
bingeh; û

(d)  bi amade bûna xwe bê dad kirin, û bi xwe 
yan bi alîkarîya alîkarê hiqûqî ku bi xwe 
hilbijartîye, bergîrîya xwe bike yan, eger wê 
yan wî re dikeve bi rêya Victoria Legal Aid 
alîkarîya mafnasî wergire; û

(e)  ji wî yan wê re bê gotin; eger alîkarîya wî yan 
wê ya huqûqî tune, mafê wanî arîkarîya usan 
heye, eger wan re dikeve; û

(f)  eger berjewendîya dadmendîyê dixweze, 
alîkarîya huqûqî bidnê, bêyî ku xercê wê 
xizmetê ji kesê tê dad kirinin bigrin, eger 
ewqas diravê wê yan wî tune wekî xercê 
alîkarîyê bide; û

(g)  lê hûrbe, yan êdî lê hûr bûye di der heqê 
şadeyê dijî wî yan wê de, bilî wan caran ku 
gor yasayê êdî hatîye kirin; û

(h)  amadebûn û lêhûrbûna şadê ku ji navê 
wî yan wê bi heman şerta, çi ku bo şadê 
dozkar; û

(i)  alîkarîya wergerîyê a belaş eger ew yan ewa 
zimanê Înglîsî tê nagihîje û nikare bipeyive; û

(j)  hebûna alîkarîya belaş ji bo têknolocî û 
aletên pêwendîyaye taybetî eger bal wê yan 
wî dijwarîyên ji bo pêwendîyan û peyvandinê 
hene û alîkarîya bi wî şêweyî pêvîst e; û

(k)   neçar nekin, wekî dijî xwe îfadê bide yan 
tawanê hilde ser xwe. Zara ku bi sûcê 
kirîmînal tê tawanbar kirinê mafê wê yan 
wî wê pêvajoyê heye ku temenê wî yan wê 
hesav hildin û alîkarîya erhede ji bo xwe rast 
kirin û cîhê xwe girtinê bidnê. Mafê her kesê 
bergumanê tawana kirimînal heye anegor 
yasayê gilîyê biryara ber dadgeha bilindtir 
bike, wekî ji nû ve lê hûrbin.

Mafê ku ji bo tawanekê carekê zêdetir neyê 
ceza kirin

Mirov divêt ji bo tawana ku carekê bo wê hatîye ceza 
kirin, dîsa neyê dad kirin û ceza kirin.

Yasayên krîmînale beropaşo (rêtrospêktîv)

Mirov divêt sûcdarê tawana krîmînal neyê dîtin ji bo 
kirinên ku wê demê gor yasayê bûne.

Cezayê ji bo tawanê krîmînal didin mirov gerek ji wî 
cezayî mezintir nîn be çi ku seva wê demêye ku ew 
tawan pêk hatîye.

Eger cezayê ji bo tawanekê hatîye kêm kirin piştî wî 
mirovî ew tawan kirîye, divêt ew kêm kirina ceza ji wî 
re, yan wê re jî bikeve. 

 Dad kirin û ceza kirina her kesîji bo her kirin û 
têberdanê ya ku gor yasaya navnetewî wê dema pêk 
hatîye tawan bûye, ji bandûr, tesîra vê beşê der e.


